
GOUVÈNÈ CUOMO ANONSE NOMINASYON KOLONÈL LAME RETRETE ERIC J. HESSE KÒM DIREKTÈ 

DIVIZYON ZAFÈ VETERAN 

 

Gouvènè Andrew M. Cuomo te anonse jodi a nominasyon Kolonèl retrete Lame Ameriken Eric J. Hesse 

kòm nouvo Direktè Divizyon Zafè Eta New York. 

 

“Kolonèl Hesse gen yon pase long ak distenge kòm yon chè nan Lame a ki devwe li pou amelyore eta 

preparasyon militè nou yo ak pou sèvi nasyon nou aletranje ak pa bò isit nan Eta New York,” te di 

Gouvènè Cuomo. “Kòm Direktè Divizyon Zafè Veteran Eta New York, li pral kontinye karyè sèvis remakab 

li ak èd lap pote nan dirije travay eta nou an pou garanti veteran New York yo ap resevwa sipò yo 

bezwen.” 

 

Kolonèl Eric J. Hesse, Etazini Damerik, Retrete, te di konsa, “Mwen santi m onore pou m rantre nan 

administrasyon Gouvènè Cuomo ak pou ede gide travay eta a pou asire New York pran swen veteran yo 

ak manm fanmi yo epi bay militè kap tounen nou yo sipò ak benefis yo merite. Depi li te eli a, Gouvènè a 

ap travay pou rann Eta New York pi akeyan pou veteran yo, san bliye militè ki tounnen yo pandan yap 

pase nan lavi sivil epi ap chèche travay isit nan eta nou an. Map tann ak enpasyans pou kòmanse travay 

nan administrasyon sa onon tout veteran nou yo.” 

 

Jeneral Divizyon Patrick Murphy, Adjidan Jeneral New York, te di konsa, “Kolonèl Hesse se yon ofisye 

Lame remakab, epi gwo eksperyans li genyen nan sèvis militè aktif ak nan Gad Nasyonal la, ansanm ak 

sèvis li nan peyi Afganistan, Irak ak Kosovo, ede li konprann kisa veteran yo ap viv. Map tann ak 

enpasyans pou travay ak li sou pwoblèm veteran yo antanke manm ekip Gouvènè Cuomo.” 

 

Kolonèl Hesse te pran retrèt li nan Lame sèmenn dènyè apre plis pase 26 lane sèvis ki te gen ladan 

deplwaman nan peyi Irak, Afganistan ak Kosovo.  

 

Depi mwa jiyè 2009, Kolonèl Hesse te sèvi kòm Kòmandan Enspektè Jeneral Lame New York ak Gad 

Nasyonal Aeryen nan Latham, New York kote li te responsab asire eta preparasyon yon òganizasyon 

18.000 manm ki dispèse nan tout eta New York. Travay li konsantre sou devlopman pwofesyonèl ak 

pwogram edikasyon ak tou sou egzekisyon yon travày kontwòl nan tout eta a ki gen kòm objektif 

amelyorasyon eta preparasyon militè yo. 

Kolonèl Hesse te travay anvan nan anpil pozisyon lidèship rive jis Kòmandan Enspektè Jeneral 10yèm 

Divizyon Mountain (Enfantri Leje) nan  Fort Drum, New York. Nominasyon an efektif depi imedyatman. 

